
	వ.	
ఇత్తెఱంగున నందు కొంద ఱిందువదన లమందానందకందళితహృద

యారవిందలై యమ్మందగమన లందంచుం గవిసి బొదివి తోడుకొనిరా

నయ్యిందువదన మందస్మితసుందరవదనారవిందంబుతో ధారాధరవినిర్గ

మితతటిల్లతాప్రతిభ నతిశయిల్లుచు సుధాకిరణుం గికురించి చరించు

హరిణీడింభంబుతెఱంగున సురాసురవిసరమథితపాథోనిధిం జనియించు

మంగళదేవతయుం బోలి సుందరతరారవిందబృందంబులం బొంది యం

దందమందగతిం గమించు మారాళబాలికానుకారంబున గుబ్బలుల నెబ్బు

గబ్బిసిబ్బెంపుగుబ్బలనుబ్బునిబ్బరంపుభరమ్మున గడగడ వడంకునె

న్నడుముతో కంకణకింకిణీవలయభద్రముద్రికాపుంజరంజితమంజుమణిగ

ణకిరణస్ఫురణసుషమాప్రశస్తంబగు హస్తంబున నొక్కవేదండయాన

కైదండ నొసంగ నిద్దంపునెలఱాలం దిద్దిన గద్దియం డిగ్గి చంచత్కాంచన

సమంచితకాంచీగుణఘంటికాఘణఘణనినాదం బనుమోదసంపాదకంబుగా

మండితమణిఖచితకుండలంబుల డంబు విడంబింపుచు చొకాటంపు

గండద్వయంబులం దాండవింప శుంభదంభోజసౌరభసంరంభంబుచే

విజృంభించు బంభరడింభంబుల చెలువున ముఖమండలంబున మాటిమాటికి

న్మెఱుంగుటుంగరంపుముంగురులుం జెలంగ దిశల బసలెసఁగ ముసి

ముసినగవుల నసదృశలజ్జాభరం బాచ్ఛాదింప శోణాధరమణిఘృణి

గణంబులు దంతకుందకుట్మలంబుల కనురాగం బొనర్ప చేతోజాతాతత

నూతనకేతనంబుభాతి జంటనంటిన పయంటగెంటెంబు వ్రేల గ్రొత్తము

త్తియంబుల నొరబెఱికి ధళధళ న్మెరపించుచు చిత్తజుం డెత్తిన పువుగుత్తి

కత్తులమొత్తంబుగతి నభంగురశృంగారతరంగితాపాంగవిలోకనంబు

చూపరులమనంబులు మిరుమిట్లుగొలుప నయ్యిక్షుధనుస్సాక్షాత్కృతవీర

మోహినితెఱంగునం బరంగు నబ్బాలికామణిం గాంచి.

	క.	
నేరుపునం బ్రౌఢాంగన

లారమణి న్విభునిశయ్య కంపఁగ మదిలో

					వర్గం: 	అచ్చుదిద్దబడినవి




				

			
			
		

		
			

		 ఈ పేజీలో చివరి మార్పు 24 జూలై 2021న 22:13కు జరిగింది.
	పాఠ్యం క్రియేటివ్ కామన్స్ అట్రిబ్యూషన్/షేర్-ఎలైక్ లైసెన్సు; క్రింద లభ్యం
అదనపు షరతులు వర్తించవచ్చు.
మరిన్ని వివరాలకు వాడుక నియమాలను చూడండి.

